Musey - Biirina - Lust Scriptures

Kalkira 15:9 Suu gonok mamisina di ana, ami dikisi usi tud vasi dan. Ami hin
borowosi tlegeyesi ki komiya, hob hayami ki darn. Ami guu sii ngewi mamisina
komi ki mini a kara may.

Kalkira 18:21 Duk suuna ni an man suu ndaki suu li ndaa Lona, suu dlasi jivi ii
suunana, suu ka ben dla kidina. An tinisi fok suuna a mulina fok suu bubma,
fok suu kisna, fok suu dok-vadlna may, fok suu doogona may.

Kalkira 20:14 «An li zongadi.

Kalkira 20:17 «An ngizid zin ndarannanadi. An ngizid can ndarannaradi, ngizidim
saam ma li sunda varammadi lay, goora li sunda varambadi lay, mbutl
mammadi lay, korro mambadi lay, tlesuu varamma halan maa na nde lay, an
ngenembi.»

Ndumba 11:4 Koyogi suu tud ha duk suu lIsraelna, jenna lasiya. Asi gijan yoo
tasiya. Suu Israelna lay cuk tasi hu yoo ndadta, di ana, «Sa ma hin haygi tliw
ma komba ni gege?

Gadatambara 5:21 «An ngizid can ndarannaradi. An ngizid zin ndarannanadi, an
ngizid sene ma vi ndarannanadi, ngizidim saam ma sundadi lay, goora li sunda
varambadi lay, mbutl mammadi lay, koro mambadi lay, tlesuu varamma maa
na nde lay an ngenembi.»

Gadatambara 12:20 Hu li ma Yawe Loogina mbudugi mbas magira ki ngol wa ni
agi di wa ana may tliwna karam kamiya ni agi fammi na gaw.

Gadatambara 22:22 Lini agi hum kay sana ana nam buu u cara ki dumira ni, suu
asina mid ki ni jak. Sa ma buu u ca ndadtana may, ca ndadta lay, agi bulum dla
cora ki duk suu Israelna.

Josuwa 7:21 An wi baraw robba ngolla jivi cocora ay hu Babilonni, doonora kis kis
mba' may, tokolo lorra dew may. An irin filiw yowosi aya. An pasi ka ga hu
mbutlubma, doonora ngay ki kanga u may.»

Soolla 10:3 Sa ma cona ka nga tam kay godlom mamba, sa ma yow tlena vi
suuna hin Yawe kiyo, ngulum lay.

Soolla 78:18 Asi tuk Lona u dlara, job ana asi min a ti ni u min masira.

Soolla 78:30 Na lay ni hurusi ma had kay tlena hin ka ki tudi, vunusi ki oy u tliwna
tu lay.

Soolla 81:13 an dikisi ki u hurusi ma sooyna, asi li dlara asi min a ladta.

Soolla 106:14 Ngoo bagi hu fulla ni hurusi gijan saa kay tlena, hu li ma asi ki
ngoona, asi gijan tuk Lona u boyna.

Soolla 119:36 Mbudun hurun kay gad manga na dow, ka kay begera vi suu kay
ndangaranadi.

Vun Ngolna 1:19 Ni ko ndadta na suu kulla ka kul iirira vi suuna, na may asi ba iiri
masi tasirara kiyo.



Vun Ngolna 6:25 Tin hurun kay ca ndadta u jivid hawadi, caa yan kay boy jivi ma
ndad damma u iirid ta gol jiviradi.

Vun Ngolna 15:27 Sa ma godlom gursura cocona mbaa ni dla cora kay suu
mamsina. Sa ma ka hin tam a sa gusum ki u bege hawadina hin furi may.

Vun Ngolna 21:25,26 Sa ma zolomba hurum ngizid kay tlena vi suunana hin cam
kiyo kay kom ka min a tin eg va ma lidi. 26 Madiira nam dik fadta ni u hurum
ma had kay tlena vi suunana. May sa ma degeena hal tlena ha ki ni ka ngay
vadi.

Vun Ngolna 28:16 Mul ma ka neeydina las suuna cocoo. Sa ma ka min a vi warak
ma kul ko sadina ni buu mamma kay ndangarana hin hud foko.

Ezayi 56:11 Asi ni digini suu kurufukka ka hobbi lay, asi tasira ni a suu taa yoorina
gaw. Asi ka wi dira di ana ndagami waradi lay. Asi ka wi borow ii tlenadi lay.
Gegelay dukusi ni hal ni fimma. Gegelay hal ni badta kay tam.

Ezayi 57:17 An mbud egesi yara ni kay dla coosira asi ladta, an casi ni kay
ndadta, asi may ni yasi hu vod masira co ndadta na gak gak.

Jeremi 6:13 Asi halan, kemba u suu ngolona gegelay hal ni li ma nam fi huna. Asi
halan, suu jok vun Lona u muli suu li bivunna tud masira ki coo.

Jeremi 22:17 Irin u saaran tinira ni kay li ma an a fi tlena huna, a vo busu sa ma li
va kadina ki kanga lay. Li dlara eg suuna u sabakna bay saara lay.

Jeremi 51:13 Ndak mayra kaki eg mbo lum ma ngol geveena, ndak mayra begera
kok cocora, buuruk ma dabpa mba wa, ndak fi tlesuu ndak a fasina ki halan
wa.

Ezekiyel 6:9 U suu maa nde asina humusi hin gasi kanu. Ay duk njaf suu hawana
an hin kususi hursi ma li dla cora kiyo. Asi hin hon irisi ay egenu. May fuli masi
suu asi gobosina ka li kasi olodi. Ni ko dla coosira asi ladta, ko suluk masi ma
asi lam namma halan.

Ezekiyel 14:4,5 An dasi ana, Bu Suuna Yawe, di ana, suu Israel suu ngay fuli
masisina hurusi kurufuna, gi ki fokosi ni va ma dabasi sesina ni va ma zudusi a
li dla cora, hin mbay fok sa ma jok vun Lona. An, Yawe, hin honosi dira ni u
ndum fuli masi suu asi zulusi vo varasina may. 5 Hon diinda hin vi suu Israelna
cocoo kay asi hudun ha ki egesi day ni u gobpa asi gob fulinara.

Ezekiyel 22:12 Hurun olo ni suu danna vi warakna a tud ci madna. Suu danna ka
job balna ko ndaryasina u mbona. Asi yow tlena ko ndarayasi suu vok zina u
sabkna. Asi ka hebesi kay a fi mbo ma bay umma. Humurn maa ki kan gaw
may. Di ni Bu Suuna Yawe.

Ezekiyel 33:31 Suuna hin tok ay cocoo. Asi hin mba mol fokonu. Asi lak fokon a
hum dlara an hin dasirara. Na may asi ka ndak a li uddi. Boy manna kal humusi
jivi cocoo, may hurusi Ki tinira ni kay hizza.

Oze 4:12 Suu mansina tud job ngusuna, gogor kom hin honosi dira ni ndadu. Kay
ana saara gawlanna vidisi ki ni ndadu, u lira asi li gawlanna nara asi hud tasi ki
eg Loosina ni hudi day gaw.

Oze 5:4 Dlara asi ladta mbudusi hon masira eg Loosinara ki lobma kay ana saara



li gawlanna oy ki varasi wa, asi ka wi Yawedi.

Mise 2:2 Asi ngisid senena, hin kulumu, ziginina, hin tlasi may. Asi vi malan zina u
ziimu, sana u bege mamba.

Nahum 3:4 Ni kay dla cora vi gawlan mayra min tad u tlesuu jivina a mbad
suunara, a puk mbassa ki kanga u dla coodta, puk suuna ki u mbelen madna.
Habakuk 2:9 Cora ka kamu. Nam yow li ma cona kom a ziimu, a min ziim ha Ki

kolo na day a purud tam ki ko dla cora.

Matiye 5:28 Anu an dagi ana, Sa ma saa kay can ndarammara ana ndad irim
jiviya ni, nam buu u ndad u hurum wa.

Mark 4:19 hurusi ki tini kay tlesuu kay ndangarana, begera mbadasi irisiya, asi
gijan saa kay tlesuu danna olo, tlesuu asina murudusi Boy Lonana ki hurusiya.
Boy namma zul ka hurusidi.

Mark 7:22 li zonga lay, hurum had kay tlesuu vi suunana lay, a ganyam suuna lay,
a li dlara dadassa, a li gonokka lay, a li ngenna kay suuna lay, a bii tara, bay u
dlara lay.

Luk 3:14 Suu asgaana jobom olo ana, «Ami hin li ni nana may ge?» Jan dasi ana,
«Tli va ko sa u engadi. Jubugi ni warak magira doy hol.»

Luk 12:15 Nam hin di suuna halan ana, «Gologi tagi jivi kay godlom begera. Lini
sana bege coco lay ka kak iirira ni kay ndadtadi.»

Luk 16:14 Suu Farisenna hum boy namma ki halan dani, gijan pan Yesu kay asi
min gursura.

Jan 8:44 Bugi ni Satanna. Agi min li ni dlara bugi ladta may. Nam ay ni sa ci
madna hu ura tin ayra day. Nam ka li gasiradi kayme gasagira ka hurumbi.
Nam di ni dlara kaboyna, ni dlaamba dan may, nam kaboyna kay nammi malan
kaboyna.

Sunda 20:33 An hal gursura doonora u lorra ay ka ko sadi, baraw ma cuk tandi
lay.

Romma 1:24-29 Kay ndadta Lona hinisi budiya a li dlara njenjera u minda hurusira
hu poy masira asi li dlara zolona, eg tasiya. 25 Asi mbud gasira vi Lona Ki
kaboyna, asi cen tlesuu Lona lasina, sunusi lay, hin Lona ma li tlena halanna
kiyo, a geledem ginni nam gak gak hu dab kira. Amin. 26 Ni kay ndadta Lona
hinisi budi u saa masira cora duk zolona, boyogi masisina mbud tab masira duk
tasira ki va ma danna ka ko suuna lira na olodi. 27 Suu njufina lay hin dla
mayra tab u boyoginara ki tani lini u min masira cora duk tasiya, gak gak suu
njufina mbud buu u tasira njufina, hu vidta asi vid ki ndadta asi hin mba fi
dangayna kay coosira. 28 Asi ngel humusi ki kay min wi gasira vi Lonaradi. Ni
nam Lona hinisi budi hu yal masi ma vid kina, dla mayra ka gin a lidira asi
mbud ladu. 29 Asi hobi u dlara dadamba, dla cora, halla hal tlena, huu ma
cona, honira, ci madna, hoo vunna, ganyamba, mbad vun ndarayasina u cora
hu dlara dadamba ngolo.

Romma 6:12 Hin dla cora a kak mulla kay tagi mayra midiradi, ka a nam hebegi a
li u min madtadi.



Romma 7:7 Hin daygi ni ana mege, gadta ni cora su? Hawaa ka coradi, gadta
takan ki ni coonda. Lini gadta di ana, «An ngizid zin somongira di» ni, an ka wi
ana ngizid zin somonna ni cooradi.

Romma 13:9,14 Kay ndadta gadta di ana, «An li zongi, ci maddi, kuldi, ngizid van
sadi,» gad ndadta lay ura danga lay tab dew hu mayra ana, «Min ndaranna ko
tanga nara.» 14 Cuk iirira wilira vi Yesu Kristu Bu Suunara kagiya. Vid tagi ki
kay saara vi suu warna u furira vi mbalatara hawadi.

1 Korintna 5:10,11 Saa manda ka ana agi tab u suu hu duliyara halangira ka nadi,
suu li dla cora, suu ngizid tlena vi suuna, suu kulna, suu cen lo hawana, agi
noyosi ki halanga ni agi cuk ki hin duliyara kiyo. 11 An min dagi anaba tabagi u
sa di kay tam ana nammi sa ma vina, hin li dla cora, ngizid tlena vi suuna, cen
lo hawana, ngul suuna, ma gurud u summa, ma kulna, tabagi u nambi, ti fu u
nambi lay.

1 Korintna 6:9,10 Agi wagi ki kagi ana, suu hurusi cona ka fi Mul Lonaradi.
Ganyam tagi kidi, suu li dla cora u suu cen lo ma hawana, u suu li zonga, suu
buu u ndarayasi suu njufina, 10 suu kulna, suu ngizid tlen vi suuna, suu gurud
u summa, suu ngul ndarayasina, suu kaboyna, asi halan ka fi Mul Lonaradi.

1 Korintna 10:6 Dlaasira halan takay ki ana ay mba saaraygi ko asi nadi.

1 Korintna 12:31 Saa kay hal mayra ngol su ndarayadnara. An min takagi vod
mayra ngol su ndarayadna bella.

1 Korintna 14:39 Gorsenna halagi dla mayra di boy ma jok vun Lona kina, doo sa
ma di boyna u vun ma danna kidi may.

2 Korintna 9:5 An cuk gorsenna ha ni egegiya, agi min tagi ha ki fokon jew kay va
ma agi di kam a hamma. Ni dla ndadta hin li zak hu li ma an mbana hin wi ana
agi hal ni u huu ma jivina ka u hebpadi.

Galatena 5:16-20 Humugiya, ni boy ma an min daginana, Hin Musuk Lonara
takagi vodta ndadu, humugi u dlara vi sa warnadi. 17 Kay mege minda vi sa
warna duu ko tad u minda vi Musukka, Musukka duu tad u minda vi sa warna
may. Asi duu duk tasi ni duuriya agi ndak ka a li va ma agi minna olodi. 18 Lini
Musukka tadagiya ni agi ka njuni gaa u gadta olodi. 19 Aygi wi sunda vi sa
warna tak ki ni, boy zonga, bay degeera, u dla cora. 20 Li bivunna lo ma
hawana, u kumuna, suuna mbud gonokka duk tasiya, asi yal tasiya tasiya, li
honira duk tasiya, irsi ki borowi cub cub.

Galatena 5:24 Suu vi Yesu Kristuna ci minda vi mbalatara ki u minda vi sa warna
halan.

Efesna 2:1-3 Agi ay jew midi fok Lona kay coogira, kay suluk magina. 2 Agi ay
poyogi jew ni ko suu hu duliyarana lira na, agi humugi ni u sabakna vi mul ma
hu semednana, ngussa ndadta huu suu ka hum u Lonadina ni ndadu. 3 Aygi
halan li ay ni ko asi na may, ay poyoygi ni u minda vi sa warna. Aygi ay lini u
minda vi mbalataygiya, u ngus maygira, aygi ay ni hu njafna ki ngabi kay yara
vi Lona ko suu hinna na may.

Efesna 4:19 Dlara zolona ka kasidi asi hal tasi a li cora, li dlara njenjera dam dam.



Efesna 4:22-27 Hinigi dlaagira basira kiyo, ta tudugi hu poy mayra cora jak Ki
jewra, dlaagira basi ndadta ni ganyamba ba sana kira. 23 Agi mbudugi tagi ki
wiliya humugi u Musukka u saa magira halan. 24 Cukugi bakka wilira egegiya,
ni ta mini tli tad u Lonara ndadta tak ki kay iiri mayra degeera u gasira. 25 Kay
ndadta hinigi kaboyna kiyo, lini gegelay ni di gasira man ndaramma kay aygi
halanni hu mbalatara dewra. 26 Lini hurugi mbud ya wa ni, gol tagi jiviya kal
tagi hu coradi, dik fadta u yara hurugidi. 27 Hal tagi ki man Satannadi.

Efesna 5:3,5 Agi suu vi Lonana, njaf cora ko boy zonga, bay degeera, ngizid tlena
vi saa, ni halan mba li dukugidi. 5 Wagi ki kagi anaba sa li zonga u sa li dlara
njenjera u sa hal tlena vi suuna, (kay hal tlena vi suuna ni ko sa gob fulina na)
sa namma ka kal hu mulla vi Kristura ura vi Lonaradi.

Kolosna 3:5 Cagi dla mayra cora egegi hu duliyara wanda ki halan, boy zonga,
dlara ka teteddira, bay degeera, saara cora, huu ma ngizid tlena, (ngizidta
ngizid tlena ni ko gob fulinara na).

1 Tesalonikna 2:5 Agi wi lay ami bakni ka boy ma mbad ii sa hawadi, ni ka boy ma
hal bege ko sadi lay, Lona wiya.

1 Tesalonikna 4:3-7 Lona minni ana agi li tagi ki teted, agi doorogi tagi kay dla
cora. 4 Dukugi ni gegelay mba had yal ma dum cara a kak u ndad teted
degeena. 5 Nam mba hin saara cora su kambi, li ko suu bay wi Lonna nadi. 6
Kay dla ndadta ni sa ma li ganyamba u dlara co eg wayambi, suu li dla cora ko
ndadta nana Bu Suuna hin kaasi bakna kasiya, ami dagi boy namma ki jew lay.
7 Lona yaygi ka kay dlara njenjeradi, aygi kakni hu tetedta.

1 Timote 3:3,8 Nam lini sa ma hal tam ki man summadina, sa ma honiradi lay, lini
sa ma dili lalamma, hal tam ki u minda vi gursuradi. 8 Suu sun suu vi Kristuna
mba lini suu ndakina, suu degeena, asi mba li a suu hal tasi ki kay summa
sasakgi, hal a fi gursura u ganyambadi lay.

1 Timote 6:9,10 Suu hal a hiz tasi kina cuk kanga hu ndemba wa, saara cora
gunusi yowosi wa, ta zud suuna ha hu balakka a baasi kira. 10 Minda vi
gursura ni sari dlara vi njaf cora halan, suu hiw ni ngizid hurusi na, asi vid tasi
ki day eg vira, asi oy hurusi u yoora ngolo.

2 Timote 2:22 Hin dlara an lad u zononga ki bel bel, hal degeera, vira, minda u
hebpa u hurun ki pasiyak tabi u suu ka yi sem Bu Suunana.

2 Timote 3:2,6 Suuna hin mbud ki ni kurufuku, li banara ni u gursura, tli yam tasi
koloo, nga tasiya, asi, hin duu u Lona, ka hum u somoyosidi, asi ka gi deb kay
tlenadi, ka li zolo kay tlesuu tetednadi lay. 6 Suu danna dukusi hiw cuk tasi
kalafi hom yam boyogi suu manina usiya, asi hobi u cora tad u saara cora
dadamba.

2 Timote 4:3 Kay lina hin mbaa suuna hin mbud hum u hadta gasira olodi, asi hin
mbud lini u min masira, asi hin tok suu a hadasina bolow egesiya, suu asina
hin dasi dlara asi min a humudta.

Titta 2:12 Oo ndadta haday ana poyra cora u saara vi duliyara noyosi kiyo, kay ay
hin poy u vodod hu ndangara tani, mba fi iirira jivi degee dili u Lona.



Titta 3:3 Aygi lay ni li ay jew ni na, ka li zolo sadi, ka hum vun sadi, lagi ni hu cora.
Aygi li ay ni mborbiina vi saara cora u min maygira hawaa. Aygi li ay u huu ma
cona kay ngizid tlena vi suuna, lay cora egesiya, asi layra egey may.

Hebrena 13:5 Hin saara vi begera a su kagidi, furiyugi u va ma ka kogina, kay
Lona di ana «An ka hinin kidi, ka noyon kidi lay.»

Jak 1:14,15 Ndemba ndem sana ni saa mamba cora tudum hu ni ndadu. 15 Ngoo
dagani saara cora vi wiina vud sulukna, sulukna wul wa ni hin vudni midna
may.

Jak 4:1-5 Ciwayra u honira mbay dukugi ni arage? Asi mbay ni u minda cora, asi
duu tasi tew tew huruygira. 2 Agi ngizid tlena ka fasidi, kay agi halni a ci
madna, hurugi had kay va agi ka ndak a fambina, kay agi ka li honira, ciwayra
duk tagi lay. Agi ka fi va ma agi minimmadi kay agi ka job Lona kambi. 3 Lini
agi joba ka fi va ma agi job kammadi ni kay saa magira cora, tlesuu agi job
kasina min a lasi ni u min magira kay tagira. 4 Agi suu ka degeedina li galamba
u duliyara ni sa ma gonokka u Lonnadi su? Sa ma li galamba u duliyara ni sa
ma gonokka u Lonna. 5 Saaragi ana magaara dini hawaa nadi, ngussa Lona
had huu sanara, nam minid cocoo.

1 Piyer 1:14 Humugi u Lona, lagi u min magira jewra agi ka wi vadiradi.

1 Piyer 2:11 An ka jobogiya banayan suu an minigina, agi ni ko koyogina u
ngayagina na kay ndangara tani, gologi tagi jivi ko saara vi mbalatara duu tad u
jirira.

1 Piyer 4:2-4 Agi may ni dabagi iiri magira kay ndangara cecemira a li u minda vi
Lona, ka u minda vi mbalataradi. 3 Agi ay jew basara ngolo lagini ko suu bay
vina lira na, lagi dla cora, ngizid tlena vi suuna, gurud u summa, luu dam dam,
luu ma ci summa, li bivun ma njenjena man fulina. 4 Cecemi suu bay gob Lona
saa kagi cora kay mayra agi ka tab u asi hu tiisi ma cona u poy masira coradi
layra, asi mbud ngulugiya.

2 Piyer 1:4 Nam haygi vi vun mamma dlam ngol ma jivina kay a fi va nam vi
vunum kamma ni ay hin purud ki ko ngizidta bagira hu duliyara wanda a kal hu
jivira vi Lona.

2 Piyer 2:3 Saa masira ni kay a fi gursura, suu had hadta co asina hin tadagi usi u
dlara ka gasidira. Sa ma kabakna kasina kaki day day ka buu sendi, ben
masira ka jub ta tadi lay.

2 Piyer 2:9-19 Bu Suuna wi dlara sud suu degeena ki duk dla cora, nam wi a vaa
suu cona cukusi dangayna hu buu ma kabakna. 10 Suu li dlara njenjera u
minda vi mbalatasina ngul ngolla vi Lonara ni nam hin cukusi dangayna. Suu
had hadta cora an dagi kasina, ni suu nga tasina, suu li tlena zak, bay saara,
asi ka hal ngara man suu ngolo suu huulonadi, ngulusi nguliya. 11 Suu sunda
huulona suu garanna u sabakna su kay suu had hadta cora asi ka ngul suu
ngolna suu huulona fok Bu Suunadi. 12 Na may saa masira ni ko mburi suu
cona na, asi vud ni kay suuna hin vasiya, casi kiyo, asi ngul dlara asi ka
waddira. Hu dlaasira cora asi hin ba kini ko mburina na may. 13 Asi hin fi



warakna u lassa kay coosira asi ladta. Hurusi li ayra kay luu masi ma cona li
dlara dawira ii suuna. Tabpa asi tab u agi a ti funara ni va ma dab semma u va
ma zolona kay asi li dlara ganyamba dukugiya. 14 Irisi hal ni dlara zonga, cora
ka ndakasi liradi, asi ganyam suu manina, hurusi oyra u kurufuk begera, givun
ma vi Lonna ka kasiya. 15 Asi hin vodta degeera ki tani asi vid ki wa, asi tli
vodta Balaam, gon Bosorna, tladta, nam min a fi begera u dlara lad cora. 16
Nam fi gadta kay ngel vun mamma korra ndumura bakam ko ndal sa warna na,
doo sa jok vun Lona namma kay dlaamba ud kadira. 17 Suu asina ni ko mbo
golon ma ki sooyna na asi ni ko dugulla semedna valawad kira na. Lona min
lina ha kasi hu zulla ngolla duk ndufunda. 18 Asi bakni dlara nga tasira u boy
ma bay umma, asi li sunda u min masira hu tliwna a ganyam suu hal a sud tasi
ki duk suu hu dla corana. 19 Asi dasi ana, asi hin budusi ki hu mbabura, na
may asi kay tasira ni mborbii suu a bagina, gegelay ni mbabuna vi va ma nam
su kamma.

2 Piyer 3:3 Wagi ki anaba hu buu ma hin mbay daganna ni suu may suu kak iiri
kay tasi u min masira kay tasina hin panagi anaba,

1 Jan 2:15-17 Minigi duliyaradi, tlegeyeddi lay, lini sana min duliyara ni, minda
nam min bum Lonara ka hurumbi. 16 Tlesuu hu duliyara halanni ngizidta vi tliw
tara, ngizidta vi iira, u nga tara vi iira, tlesuu asina halan col ay ka vi Lonadi, ni
vi duliyara. 17 Duliyara dab ki ni dabiya, tlesuu hu duliyara suu suuna halasina
hin dab ki ni dabi lay, na may ni sa li dlara Lona minidta hin kak iirira a fafatda.

Jud 1:11 Hahawra kasiya, kay asi tli vodta vi Kainda. Asi vid tasi ki u lem gursura,
ko Balaam lira na may. Olo ni asi ba kini kayra asi yow kolo duuna ko Kore
nara.

Jud 1:15-19 Kay a kabakna kay suuna halar, bakna hin mba vi suu may suu li dla
cora kay dlaasira asi ladta halan, duu tasi u Lonara, ngulla asi ngulumba u boy
co ma asi damma kamma halan.» 16 Suu asina tew tewni ka tii tasiya furi
masira kadi, asi lini dlara u min masira, halni nga tara mbad ii suuna kay a fi
tlena kosiya. 17 Banayanna agi saaragi kay boy ma suu vovodta vi Bu Suuna
mayna Yesu Kristu dam ay fok jewna. 18 Ana, «Buu ma daganna wanni suuna
hin mba ngulugiya, asi hin lini dla cora u min masira.» 19 Asi ni suu li dlara
borow duk horn suuna kira. Asi li dlaasira ni u min masira kay tasiya ka ura vi
Musuk Lonaradi.

Wira Ngayra 18:14 Suu paara di honzi ma ngolna ana, «Tlesuu an minisina halan
dab ki njayra wa, bege manga u tlegeyen suu jivina halan ba ki wa, an ka fasi
olodi.»

